
“‘Dan janganlah kamu berdusta dengan sebab apa yang disifatkan oleh
lidah kamu: “Ini halal dan ini haram”, untuk mengada-adakan sesuatu
yang dusta terhadap Allah; sesungguhnya orang-orang yang berdusta

terhadap Allah tidak akan berjaya.”



Untuk ayahanda dan bonda yang dikasihi: Hj Jalil Omar and Hapisah

Ismail,
Untuk isteri yang dicintai: Dr. Suraiya Osman, dan anak-anak yang
disayangi: Abdurrahman al-Munib, Maryam al-Safiyyah, Sara al-

Ameena, Ibtisam al-Nafeesa dan Muhammad al-Habib.

Serta buat seluruh ahli keluarga dan umat Islam.

Segala puji bagi Allah 4, Tuhan sekalian alam. Selawat dan salam ke
atas junjungan besar Nabi Muhammad #, ahli keluarga Baginda %,
para sahabat Baginda #, serta seluruh ulama yang mewarisi ilmu

Baginda # dengan penuh amanah dan hikmah.
Amma ba‘d:

Dengan penuh rasa syukur dan penghargaan, Wisdom Publication
mempersembahkan karya terbaharu hasil pena ilmiah Dr. Abdullaah
Jalil bertajuk “Syarahan Manzumat al-Tark: Hukum Bagi Perkara Yang
Tidak Dilakukan oleh Rasulullah #.” Buku ini hadir pada saat umat
Islam amat memerlukan panduan yang jelas, mendalam, dan
berautoriti dalam memahami salah satu disiplin penting dalam Usul
Figh, iaitu konsep al-Tark, konsep yang sering disalahfahami sehingga
menimbulkan kekeliruan, ketegangan, dan kesempitan dalam

beragama.

Karya ini menonjolkan keistimewaan tersendiri melalui pendekatan
syarah yang tersusun, mudah diikuti, dan berasaskan metodologi
ilmiah yang kukuh. Dr. Abdullaah Jalil, sebagai seorang sarjana yang
diiktiraf dalam bidang figah, mualat dan kewangan Islam serta manhaj
Ahli Sunnah Wal Jamaah, membawa pembaca menyelusuri pemikiran
para ulama’ muhaqqgiqgin berhubung konsep al-Tark, sekali gus
menjelaskan batasan dan fungsinya dalam menentukan hukum

syarak. Huraian beliau bukan sahaja menampilkan keluasan



pandangan ulama’ terdahulu, malah menegaskan keindahan figah
Islam yang bersifat adil, seimbang dan meraikan perbezaan yang sah

dalam kalangan umat.

Dalam suasana masyarakat kini yang berdepan kecenderungan untuk
menyempitkan makna ibadah, memperluas tuduhan bidaah, dan
menghakimi amalan tanpa meneliti disiplin ilmu, buku ini tampil
sebagai satu usaha pencerahan yang amat signifikan. la mengajak
pembaca memahami agama secara matang, penuh adab, dan

berasaskan kaedah ilmu yang diwariskan oleh ulama salaf dan khalaf.

Wisdom Publication percaya bahawa karya ini akan memberi manfaat
besar kepada para penuntut ilmu, pengkaji, pendakwah, tenaga
pengajar, dan masyarakat umum yang dambakan kefahaman agama
yang sahih dan seimbang. Semoga buku ini menjadi jambatan ilmu
yang memperkukuh perpaduan umat, meluaskan horizon kefahaman,
dan mengangkat kembali nilai-nilai ilmu yang berteraskan

kesederhanaan dan hikmah.

Akhir kata, kami merakamkan ucapan tahniah kepada Dr. Abdullaah
Jalil atas usaha gigih menghasilkan karya bernilai tinggi ini. Semoga
Allah 4 memberkati penulis, para pembaca, dan seluruh warga

penerbitan yang terlibat dalam merealisasikan karya ini.
WISDOM PUBLICATION

Nilai, 2025.

Segala puiji bagi Allah 4, Tuhan yang menurunkan syariat-Nya dengan
penuh hikmah dan kesempurnaan. Selawat dan salam ke atas
junjungan besar Nabi Muhammad %, suri teladan agung sepanjang
zaman, serta para sahabat dan ulama yang telah memelihara agama

ini dengan ilmu, kefahaman dan adab.
Amma ba‘d:

Buku ini, “Syarahan Manzumat al-Tark: Hukum Bagi Perkara Yang
Tidak Dilakukan oleh Rasulullah %" lahir daripada keperluan
mendesak untuk menjelaskan salah satu konsep penting dalam Usul
Figh yang sering disalahfahami, iaitu konsep al-Tark. Dalam beberapa
dekad terakhir, fenomena penyempitan makna ibadah, penghukuman
secara tergesa-gesa, dan peluasan istilah bidaah telah membawa
kepada ketegangan dan perpecahan dalam masyarakat Muslim.
Sebahagian masyarakat yang tidak mempunyai disiplin ilmu Syariah
yang kukuh tidak lagi menghukum berdasarkan disiplin ilmu yang
diwariskan ulama’, tetapi hanya semata-mata berdasarkan alasan
rapuh dan salah dengan dakwaan sesuatu amalan itu tidak dilakukan
oleh Baginda Nabi 2, tanpa memahami sebab, konteks dan kaedah

istinbatnya.

Atas kesedaran inilah, maka penulis mengambil inisiatif untuk
mensyarahkan “Manzimat al-Tark,” sebuah nazam ilmiah ringkas

tetapi padat yang membahas prinsip-prinsip penting berkaitan



perbuatan yang tidak dilakukan oleh Rasulullah #, karangan al-Shaykh
al-Hafiz al-'Allamah ‘Abdullah bin al-Siddig al-Ghumari. Melalui
syarahan ini, penulis berusaha menampilkan perbahasan para ulama’
muktabar berhubung batasan konsep al-Tark, peranan dan
kedudukannya dalam hukum syarak, serta kesilapan metodologi yang
muncul apabila al-Tark dijadikan hujah larangan tanpa penelitian
ilmiah. Usaha ini juga bertujuan mengembalikan kefahaman bahawa
syariat Islam itu luas, anjal dan meraikan perbezaan selagi tidak

bercanggah dengan nas dan maqgasidnya.

Penulis berharap karya ringkas ini dapat membantu para penuntut
ilmu, asatizah, pendakwah, dan masyarakat umum memahami isu ini
dengan lebih tenang dan beradab. Sesungguhnya, adab terhadap ilmu
dan adab dalam berkhilaf adalah asas yang telah ditekankan oleh para
ulama’, dan tanpa adab, ilmu itu hilang keberkatannya. Penulis juga
berharap agar karya ini menjadi salah satu usaha kecil untuk merawat
budaya cepat menghukum dan memecahbelahkan umat, serta
menggantikannya dengan kefahaman berdasarkan ilmu, kasih sayang,

dan kesederhanaan.

Akhir sekali, dengan penuh rendah diri, penulis merakamkan
penghargaan kepada semua pihak yang telah memberikan dorongan
dan sokongan khususnya isteri penulis sepanjang proses penulisan

menerima usaha ini

dan penyusunan buku ini. Semoga Allah 4
sebagai amal soleh dan memberi manfaat kepada umat Islam di mana
jua mereka berada. Ya Allah, terimalah dan berkatilah usaha yang

kerdil dan penuh kekurangan ini.
Dr. Abdullaah Jalil

Nilai, 2025.

Buku ini merupakan sebuah karya ilmiah yang membahaskan secara
mendalam salah satu konsep penting dalam disiplin Usul Figh, iaitu al-Tark,
perbahasan mengenai hukum bagi sesuatu amalan yang tidak dilakukan oleh
Nabi Muhammad %. Dalam konteks semasa, konsep ini sering disalahfahami
sehingga membawa kepada penyempitan makna ibadah, kekeliruan dalam
penentuan hukum, dan pertelingkahan sesama umat Islam. Buku ini tampil bagi
meluruskan kefahaman tersebut dengan memberikan huraian ilmiah, beradab
dan berautoriti berdasarkan manhaj para ulama’ muktabar. Karya ini
menghimpunkan dalil-dalil Sunnah, pandangan para ulama muktabar
mengenai sebab, bentuk, dan implikasi al-Tark dalam penetapan hukum
syarak. Penulis menjelaskan bahawa ketiadaan perbuatan Nabi £ bukanlah
bukti larangan secara mutlak, bahkan ia memerlukan penelitian terhadap
konteks, ‘illah, dalil umum, maqasid syariah dan kaedah-kaedah Usul Figh
yang relevan. Buku ini turut mengkritik pendekatan sesetengah kelompok yang
menjadikan al-Tark sebagai asas pengharaman dan tuduhan bidaah, sehingga
menyesatkan amalan-amalan sunat, perkara-perkara khilafiyyah, dan tradisi
yang diterima majoriti ulama’ selama berabad-abad. Selain mengangkat
kembali keluasan syariat Islam, buku ini menekankan keperluan adab dalam
berkhilaf dan pentingnya memahami agama melalui disiplin ilmu yang mantap,
bukan sekadar berdasarkan alasan ketiadaan perbuatan Baginda Nabi .
Secara keseluruhannya, karya ini berusaha mengembalikan kefahaman
bahawa Islam ialah agama rahmah yang luas, fleksibel, dan meraikan
perbezaan selama tidak bercanggah dengan prinsip syarak. Dengan itu, buku
ini bukan sekadar menyampaikan syarah terhadap sebuah manzumat, tetapi
turut menawarkan pencerahan terhadap isu yang sering menjadi sumber
kekeliruan dan perpecahan dalam masyarakat.

Dr. Abdullaah Jalil merupakan pensyarah kanan di Fakulti Ekonomi dan
Muamalat, Universiti Sains Islam Malaysia (USIM), Nilai, Negeri Sembilan.

industri perbankan Islam, takaful, retakaful, koperasi dan wakaf sejak 2012

ditubuhkan, salah seorang penyelidik fatwa bagi Jabatan Mufti Negeri
Sembilan sejak tahun 2016, Felo Nadwah Ahli Sunnah Wal Jamaah di Jabatan
Mufti Negeri Perak Darul Ridzuan dan Ahli Jawatankuasa Perundingan Hukum
Syarak Negeri Pahang. Beliau juga terlibat di dalam bidang Deradikalisasi dan
PCVE (Kefahaman Agama) sejak tahun 2008 dan pernah dianugerahkan
anugerah “Friends of the Police” pada Hari Polis Kebangsaan 2012 kerana
sumbangan beliau di dalam bidang ini.

